
〈碧彝金雀暗香來憑竹几熏沉水。詩在静華春夢裏　羞澀蠟痕無意味。儘縱縫英爭嫵媚中州風韻到南枝歸穎計。紉蘭佩日暮對花愁欲醉〉

百葉黄梅〈章忠恪公集題饒州永平監百葉黄梅　百葉黄梅照小堂江南春色冠年芳洛妃不露朝霞臉秦女聊〉

〈開散麝粧。已薦香風來枕席更留美實待盃觴。彦盃先云百葉梅不實。此花獨結子。一枝今日欲誰贈且伴釵頭金鳳凰。〉千葉黄

梅〈岳琦剡録千葉黄梅剡中為多王梅溪詩菊以黄為正。梅惟白最嘉。徒勞千葉染不似雪中花先公翰林詩一夢黎花失曉雲晚貪黄裏〉

〈弄精神寒枝染透薔薇露猶向人間犯色塵邵氏聞見録千葉黄梅花洛人殊貴之其香異於他種蜀中未織也近為利州山中樵者薪之以出。有〉

〈洛人識之求於其地尚多始移種遺喜事者今西州處處有之。張鎡湖南集千葉黄梅歌呈王夢得張以道　笛聲吹起南湖水散作奇葩滿園裏〉

〈被春收入玉照堂。不逐餘芳弄紅紫一春開霽能幾時江梅正多人來稀光風屈指已過半。賴有緗蕊森高枝今朝柱杖偏宜到暖碧紅煙染林草〉

〈悠然試就花下行便有踈英點烏帽細看寳壓輕金塗帝網粲綴萬斛珠一香舉處衆香發幻巧更吐氷霜鬚叵羅盛酒如春沼不待東風自開了〉

〈呼童撼作晴雪飛雪飛爭似花飛好上都賞翫爭出城日高三丈車馬塵誰能擺脱熱官與銅臭肯學花底真閑人時平空山老壮士不得燕秦報〉

〈君死鷄鳴撫劍起相歎夢領全師渡河水吾曹耻作兒女愁何如且揷花滿頭一盞一盞復一盞坐到落梅無始休無梅有月尤堪飲醉卧蒼苔石為〉

〈枕。醒來明月别尋花。桃岸翻霞杏堆錦。范文正公集黄魯直示千葉黄梅余因憶蜀中冬月山行。江上聞香而不見花此真梅也黄魯直然余言〉

〈曰不得此樂乆矣。感而賦小詩。　江上清香隔水聞林間不見雪紛紛。春寒忽憶登山屐歸夢猶尋谷口雲葉石林老入詞次韻兵曹席孟惠廨中〉

〈千葉黄梅。千秋歲。曉煙溪畔曾記東風面化工更與重裁剪。額黄明艷粉不共妖紅軟凝露臉多情。正似當時見　誰向滄波岸特地移閑館情一〉

〈縷愁千點煩君搜妙語為我催清燕。須細看紛紛亂蘂空凡艶〉連理梅〈古今事通廣德治後。玉溪之北有千枝梅。姿態奇古。〉

〈上為回春亭宣和中嘗圖以進梅北二木異根相距數尺中間合為一幹。挺然直上。柯葉隆冬繁茂人呼連理木出郡志宋史咸平九年資州梅樹〉


〈與青棡樹上合成連理〉千枝梅〈詳前連理梅下。〉横枝梅〈喻良能香山集何遜梅花詩云枝横却月〉

